
विषय: किसानों के लिए वृद्धावस्था पेंशन
616. श्री तिरुची शिवाः 
क्या कृषि एवं किसान कल्याण मंत्री यह बताने की कृपा करेंगे किः  
(क) क्या सरकार 60 वर्ष से अधिक आयु के किसानों के लिए वृद्धावस्था पेंशन योजना तैयार कर रही है, यदि हां, तो तत्संबंधी ब्यौरा क्या है;

(ख) क्या सरकार कृषि श्रम करने के लिए अशक्त हो चुके वृद्ध किसानों को आय का वैकल्पिक स्रोत उपलब्ध कराने की योजना बना रही है; और
(ग) यदि हां, तो तत्संबंधी ब्यौरा क्या है?  
उत्‍तर
कृषि एवं किसान कल्याण मंत्रालय में राज्‍य मंत्री (श्री परषोत्‍तम रूपाला)   
(क):  सरकार द्वारा विभिन्‍न कल्‍याण स्‍कीमों/कार्यक्रमों का कार्यान्‍वयन किया जा रहा है जिसमें किसानों सहित 60 वर्ष से अधिक आयु के अन्‍य लोगों को कवर किया जाता है। इसमें अटल पेंशन योजना (एपीवाई), आयुष्‍मान भारत-प्रधानमंत्री जन आरोग्‍य योजना (पीएमजेएवाई), इंदिरा गांधी ओल्‍ड एज पेंशन स्‍कीम (आईजीएनओएपीएस), प्रधानमंत्री सुरक्षा बीमा योजना (पीएमएसबीवाई), इंटीग्रेटेड प्रोग्राम ऑफ ओल्‍डर पर्सन (आईपीओपी), राष्‍ट्रीय वयोश्री योजना (आरवीवाई), राष्‍ट्रीय स्‍वास्‍थ्‍य बीमा योजना (आरएसबीवाई), तथा प्रधानमंत्री वय वन्‍दन योजना (पीएमवीवीवाई) शामिल हैं। 
(ख) एवं (ग): सरकार ने केन्‍द्रीय बजट 2019 में लघु एवं सीमांत किसानों की आय को बढ़ाने के उद्देश्‍य से ‘प्रधानमंत्री किसान सम्‍मान निधि (पीएम-किसान)’ नामक केन्‍द्रीय क्षेत्र की योजना की घोषणा की है जिसे भारत सरकार द्वारा 100 प्रतिशत वित्‍त पोषित किया जाएगा। 

इस स्‍कीम के तहत, 2 हेक्‍टेयर तक कृषि योग्‍य भू-जोत वाले सभी लघु और सीमांत किसान परिवारों, को प्रति वर्ष 6000 रूपए का वित्‍तीय लाभ प्रदान किया जाएगा। यह वित्‍तीय लाभ एक वित्‍तीय वर्ष में प्रत्‍येक 4 माह की अवधि में 2000 रूपए की तीन समान किस्‍तों में प्रदान किया जाएगा। इस योजना के तहत यह लाभ 01-12-2018 से स्‍वीकार्य होगा। लघु तथा सीमांत भू-जोत धारक किसान परिवार की परिभाषा यह है कि परिवार में शामिल पति, पत्‍नी और छोटे बच्‍चों की कुल मिलाकर कृषि योग्‍य भूमि का स्‍वामित्‍व उनके संबंधित राज्‍य/संघ राज्‍य क्षेत्र के भूमि रिकार्ड के अनुसार 2 हैक्‍टेयर तक दर्ज हो। इस प्रकार, एक किसान, चाहे वह किसी भी उम्र का/की हो, आय सहायता का लाभ प्राप्‍त कर सकता है, बशर्ते उसका/उसकी परिवार लघु एवं सीमांत श्रेणी में आता हो तथा स्‍कीम के दिशा-निर्देशों के अनुसार पात्र हो।      
*****
